ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

484. fundur byggðarráðs Húnaþings vestra haldinn mánudaginn 26. mars 2007 kl. 10:00 á skrifstofu sveitarstjóra, Félagsheimilinu Hvammstanga.

Dagskrá:

1. Úrskurður Úrskurðarnefndar um hollustuhætti og mengunarvarnir.

2. Umsögn Menningar- og tómstundaráðs og skólastjóra grunnskóla um starfslýsingar.

3. Flugskýli Króksstöðum – Niðurrif.

4. Bréf Sjávarútvegsráðuneytis.

Afgreiðslur:

1. Fram lagður úrskurður Úrskurðarnefndar um hollustuhætti og mengunarvarnir v/ kæru Gylfa Pálmasonar um álagningu sorpeyðingargjalds og hreinsunargjalds rotþróar við fasteign hans, Hjallholt á Vatnsnesi. Úrskurðurinn er á þá leið að ekki er fallist á kröfu kæranda um ógildingu álagningar sorpeyðingargjalds og hreinsunargjalds rotþróar.
2. Umsagnir Menningar- og tómstundaráðs og skólastjóra grunnskóla um starfslýsingar Íþrótta- og tómstundafulltrúa, Forstöðumanns íþróttamannvirkja og Frístunda- og menningarfulltrúa lagðar fram. Byggðarráð samþykkir að fela sveitarstjóra að auglýsa stöðu Íþrótta- og tómstundafulltrúa lausa til umsóknar skv. fyrirliggjandi starfslýsingu. Heimir Ágústsson situr hjá við afgreiðsluna þar sem hann telur að starfshlutfall íþrótta- og tómstundafulltrúa í stjórnun sé of lágt og telur eðlilegt að félagsmiðstöð verði færð undir rekstur grunnskólans. Hann telur jafnframt að starfsmaðurinn ætti að vera í fullu starfi við stjórnun íþrótta- og tómstundamála og annaðist framkvæmdastjórn fyrir USVH. Oddur Sigurðarson leggur fram eftirfarandi bókun. “Ég tel framangreinda starfslýsingu meirihlutans/sveitarstjóra ekki nægilega vel ígrundaða. Starfslýsing sú sem verið er að fjalla um er 50% starf í stjórnun í málaflokknum íþrótta- og tómstundamál og 50% starf í að ganga vaktir í Íþróttamiðstöð og félagsmiðstöð. Ég tel starfshlutfallið í stjórnun alltof lágt til að geta skilað skilvirku og góðu starfi. Stjórnunarhlutfallið ætti að mínu mati að vera 100% hærra. Skipulagslega gæti verið betra og skilvirkara að félagsmiðstöð heyrði undir grunnskóla.”
3. Óskað hefur verið eftir því að sveitarfélagið hlutist til um að flugskýlið á Króksstaðamelum verði rifið. Byggðarráð samþykkir að rífa flugskýlið og óskar því heimildar skipulags- og umhverfisráðs til niðurrifsins. Samþykkt að afgreiðslunni verði vísað til endurskoðunar fjárhagsáætlunar.
4. Fram lagt bréf sjávarútvegsráðuneytisins þar sem tilkynnt er að sveitarstjórnum sé gefin kostur á að sækja um byggðakvóta á grundvelli 10. gr. laga nr. 116/2006, með síðari breytingum. Umsóknarfrestur er til 4. apríl nk. Byggðarráð felur sveitarstjóra að sækja um úthlutun byggðakvóta.
Samþykkt að taka á dagskrá;

5. Byggðarráð samþykkir að haldinn verði aukafundur í sveitarstjórn þriðjudaginn 3. apríl nk. kl. 13:00 þar sem m.a. ársreikningur ársins 2006 verði lagður fram til fyrri umræðu. Einnig samþykkt að næsti reglulegi fundur sveitarstjórnar verði haldinn 10. apríl nk. í stað 12. apríl nk. á hefðbundnum fundartíma. Samþykkt að almennur sveitarfundur verði haldinn í Félagsheimilinu Víðihlíð mánudaginn 23. apríl nk. kl. 20:30.
6. Sveitarstjóri kynnti að Pétur Jónsson er reiðubúinn að vera fulltrúi Húnaþings vestra í starfshópi sem fjalla skal um markaðs- og kynningarmál.
Fundargerð upplesin og samþykkt.




Fundi slitið kl. 12:20.
Heimir Ágústsson(sign.),



Skúli Þórðarson(sign.),

Guðný Helga Björnsdóttir(sign.),


Elín R. Líndal(sign.).
Áheyrnarfulltrúi:
Oddur Sigurðarson(sign.).
